
ᓇᓗᓇᐃᖅᓯᒪᔪᖅ ᐅᖃᐅᓯᓕᒃ ᒪᒃᔅᐋᒃᔅ ᓯᑎᔪᓂᒃ ᐅᔭᕋᖕᓂᒃ ᐱᓕᕆᐊᖑᓂᐊᖅᑐᖅ  
ᐄᐱᒃᔅ ᐅᔭᕋᖕᓂᐊᖅᑎᖏᑦ (APEX Geoscience Ltd.), ᐄᐳᕈ 2015. 

ᒪᒃᔅᐋᒃᔅ ᐅᔭᕋᖕᓂᒃ ᓯᑎᔪᓂᒃ ᐱᓕᕆᐊᖑᓂᐊᖅᑐᖅ (ᐱᓕᕆᐊᖑᓂᐊᖅᑐᖅ) ᕿᑎᕐᒥᐅᓂᓯᐅᖅᑐᖅ ᓄᓇᕘᒻᒥ, ᓄᓇᖑᐊᕐᒥ 
ᐊᖏᑎᒋᔪᒻᒥ ᑎᑎᕋᖅᓯᒪᑉᓗᓐᓂ 1:250,000  ᓇᓗᓇᐃᑯᑕᖏᑦ ᓄᓇᖑᐃᑦ 76E,  76L  and  86I.  ᓄᓇᖁᑎᒋᔭᐅᔪᖅ 
ᐅᖓᓯᒃᑎᒋᔪᖅ 250  km  ᑭᑎᖓᓂ ᖁᕐᓗᖅᑑᑉ ᖃᓐᓂᒋᔭᐅᑉᓗᓐᓂᓗ ᐅᔭᕋᖕᓂᐊᕐᕕᕕᓃᑦ ᔨᐊᕆᑯ ᐊᒻᒪ ᓘᐱᓐ. 
ᓄᓇᖁᑎᒋᔭᐅᔪᖅ ᐱᖓᓱᓂᒃ ᐱᓕᕆᑉᕕᐅᓂᐊᖅᑐᖅ: ᔨᒻᔅ ᑰᖓ, ᒪᒃᔅᑳᒃᔅ ᐊᒻᒪ ᑲᓐᑐᕖᑐ ᓄᓇᖁᑎᖓ (ᐊᔾᔨ 1). 

ᐱᓕᕆᐊᖑᓂᐊᖅᑐᑦ ᒪᒃᔅᐋᒃᔅ ᐅᑯᐊᖑᓂᐊᖅᑐᑦ; ᓄᓇᖑᐊᓕᕆᓂᖅ, ᐅᔭᕋᖕᓂᒃ ᖃᐅᔨᓴᕐᓂᖅ, ᐱᓱᓗᓘᓂ 
ᐅᔭᕋᒃᓯᐅᕐᓂᖅ ᐊᒻᒪ ᓯᑎᔪᓂᒃ ᐅᔭᕋᖕᓂᒃ ᐃᑰᑕᕐᓂᖅ. ᐊᕌᒍᒻᒥ 2015  ᐱᓕᕆᐊᖑᓂᐊᖅᑐᑦ ᐱᒋᐊᕋᔭᖅᑐᑦ ᔫᓐᒥ, 
ᓚᐃᓴᐃᑦ ᐱᐊᓂᒃᓯᒪᓕᖅᐸᑕ, ᑲᔪᓯᓂᐊᕐᖢᑎᒡᓗ ᐅᑭᐅᒻᒧᑦ. ᐊᓯᖏᑦ ᐱᓕᕆᐊᖑᓂᐊᖅᑐᑦ ᐊᕌᒍᓐᓄᑦ ᐱᖓᓱᓂᑦ 
ᓯᑕᒪᓄᑦ.    

ᐊᕌᒍᖓᓂ 2015, ᐃᑰᑕᕐᓂᐊᖅᑐᑦ ᐃᑎᔪᒥᒃ  5,000 ᑎᑭᓪᓗᒍ 10,000 m ᐃᓱᒪᒋᔭᐅᔪᖅ, ᒪᕈᖕᓂᒃ ᐃᑰᑕᕐᓂᒃ ᐊᑐᕐᓗᑎᒃ. 
ᓄᓇᐅᑉ ᐃᓗᐊᓄᑦ ᐃᑎᑎᒋᔪᒥᒃ ᐃᑰᑕᕐᓂᐊᖅᑐᑦ 200 m, ᐃᑎᓂᖓ ᑎᑭᓪᓗᒍ 700 m. ᐃᑰᑕᕐᕕᐅᓂᐊᖅᑐᖅ ᑭᓯᐊᓂ 
ᓇᓗᓇᕐᑐᖅ ᐱᓕᕆᐊᖑᓂᐊᖅᑐᑦ, ᓄᓇᐅᑉ ᖃᐅᔨᓴᖅᑕᐅᓂᖓ, ᑕᒪᑯᐊ ᓯᕗᓂᖓᓂ ᓇᓗᓇᐃᕆᐊᖃᕐᓂᐊᕐᒪᑕ. 
ᐱᓕᕆᐊᖑᓂᐊᖅᑐᑦ ᑕᒪᕐᒥᒃ ᐃᓂᖃᕐᓂᐊᖅᑐᑦ ᓚᐃᓴᐅᑉ ᑐᓂᔭᐅᓯᒪᓂᖓᓂ (ᐊᔾᔨ 1). 

ᐱᓕᕆᐊᖑᓂᐊᖅᑐᖅ ᓅᑦᑎᑕᐅᔪᖕᓇᕐᑐᓂᒃ ᐃᓄᖃᕐᓂᐊᖅᑐᖅ 10ᒥᑦ 12ᒧᑦ ᐅᔭᕋᖕᓂᐊᕐᕕᖕᒥᒃ. ᑭᓯᐊᓂ 
ᐱᖓᓱᐃᓕᒐᖕᒪᑦ ᐱᓕᕆᑉᕕᐅᓂᐊᖅᑐᖅ, ᐱᖓᓱᓂᒃ ᓇᓗᓇᐃᖅᓯᒪᔪᑦ ᐱᓕᕆᑉᕕᐅᓂᐊᖅᑐᓂᒃ. ᑕᒪᕐᒥᒃ, ᐅᖅᓱᖃᕐᓗᑎᒃ, 
ᐋᕿᐅᒪᑎᐊᖅᑐᓂᒃ ᐃᓂᒋᔭᖏᓐᓂᒃ, ᐊᒻᒪ ᐊᑕᐅᓯᐊᕐᓗᑎᒃ ᑭᓯᐊᓂ ᐊᑐᖅᑕᕐᓂᐊᖅᑐᑦ. ᐃᖃᓇᐃᔭᖅᑎᖏ ᐅᖅᓱᐃᓪᓗ 
ᖃᖓᑕᓲᒃᑯᑦ ᐊᒡᔭᒐᐅᑕᕐᓂᐊᖅᑐᑦ ᔨᐊᓗᓇᐃᒥᑦ ᖃᓂᒋᔭᐅᖕᒪᓂᒃ ᑎᐱᑦ ᐊᒻᒪ ᑲᓐᑐᐃᑐ ᓯᑯᒃᑯᑦ ᐊᑉᖁᑦ 
ᐊᑐᒐᐅᔪᖕᓇᕐᓗᑎᒃ ᐅᑭᐅᒃᑯᑦ ᐱᖁᑎᓂᒃ ᐊᒡᔭᖅᑐᕐᓂᖏᓐᓂ. 

ᐱᓕᕆᕕᐅᓂᐊᖅᑐᑦ ᓂᕈᐊᒐᐅᓚᐅᖅᐳᑦ ᓄᓇᐅᑉ ᖃᓄᐃᑑᓂᖓᓄᑦ ᐱᐅᒋᔭᐅᖕᒪᑦ ᓯᑎᑉᓗᓂᓗ, ᓯᐅᕋᖅᑎᑐᑦ ᐊᒻᒪ 
ᐅᔭᕋᖃᕐᖢᓐᓂ, ᖃᖓᑕᓲᓄᑦ ᐱᓕᕆᑉᕕᖕᒧᓪᓗ ᐊᑐᒐᐅᔪᖕᓴᕐᒪᑦ. ᐱᖁᑎᑦ ᑕᐃᑲᓂᓯᐅᕐᓂᐊᖅᑐᖅ 6 ᑐᐲᑦ ᓯᓂᒃᑕᕐᕕᒃᓴᑦ, 
ᐊᓐᓂᕐᑐᖃᕐᓂᖅᐸᑦ ᑐᐱᖅ, ᐃᒐᕕᒃ, ᑎᑎᕋᕐᕕᒃ, ᓴᓇᕕᒃ ᐱᖁᑎᓂᒃ, ᐃᑯᒪᖃᐅᑎᖃᕐᕕᒃ, ᐊᑕᑯᓂᒃ ᐃᑯᐊᓚᑎᑦᓯᕕᒃ ᐊᒻᒪ 
ᒪᕈᒃ ᐊᓇᕐᕖᒃ. ᐊᓘᒥᓇᓂᒃ ᓴᓇ.ᐅᓯᒪᓂᐊᖅᑐᑦ, ᕕᑕᕼᐄᕕᓐ ᑐᐱᕐᓂᒃ ᐊᑐᕐᓂᐊᕐᕗᑎᒃ, ᓇᑎᖃᕐᓗᑎᒡᓗ ᑐᐲᑦ (ᐊᔾᔨ 2).  

ᐃᒪᖅ ᐊᑐᒐᐅᓂᐊᖅᑐᖅ ᐱᓕᕆᑉᕕᖕᒥ ᐃᑰᑕᕐᓂᐊᖅᑐᓄᓪᓗ ᑕᓯᕐᓂᑦ ᐱᔭᐅᑕᕐᓂᐊᖅᑐᖅ, ᐊᖏᔫᓗᑎᒃ 
ᐃᒪᐃᖅᐸᓕᐊᖏᓗᑎᒃ ᐃᒥᖅᑕᕐᕕᐅᒐᓗᐊᖅᐸᑕ. ᐊᑐᒐᐅᓂᐊᖅᑐᖅ ᐃᒪᖅ 2015 ᐅᑭᐅᖓᓂ, ᐊᒻᒪ ᐅᔭᕋᖕᓂᐊᕐᓂᕐᒧᑦ, 
ᐊᖏᓂᖅᓴᐅᓂᐊᖏᑐᖅ 100  m3  ᐅᑉᓗᑕᒫᑦ. ᐱᓕᕆᕕᐅᓂᐊᖅᑐᖅ ᐊᑐᕐᓂᐊᖅᑐᑦ 2  m3  ᐅᑉᓗᑕᒫᑦ ᐊᒻᒪ ᐃᑰᑕᐃᑦ 
ᐊᑐᕐᓂᐊᖅᑐᑦ 40 m3 ᐅᑉᓗᑕᒫᑦ. 

ᐅᖅᓱᓂᒃ ᐊᑐᕐᓂᐊᖅᑐᑦ ᐊᖏᓂᖅᓴᐅᖏᓗᒋᑦ 40,000  L  (~  200  ᖃᑦᑕᐅᔭᑦ)  ᐱᓕᕆᕕᐅᓂᐊᖅᑐᓂ ᐊᕕᒃᓯᒪᓗᑎᒃ, 
ᐅᖅᓱᐊᓗᐃᑦ ᐊᒻᒪ ᐅᖅᓱᖏ ᖃᖓᑕᓲᑦ. ᐊᖏᓗᐊᖏᑐᒥᒃ ᐱᑕᖃᕐᓂᐊᖅᑐᖅ ᐅᖅᓱᒥᒃ ᐊᒻᒪ ᐳᑉᓚᖕᓂᒃ ᐊᑐᒐᒃᓴᓂᒃ. 
ᖃᖓᑕᓲᖅ ᑎᑭᑕᕐᓂᐊᖅᑐᖅ ᑎᑭᕕᒃᓴᖏᑦ ᒪᓕᒡᓗᒋᑦ, ᐱᓕᕆᕕᐅᔪᒧᑦ ᐊᑐᒐᐅᕙᒡᓗᓂ, ᐃᒪᖃᖏᑐᑦ ᐅᖅᓱᐊᓘᓯᕖᑦ 
ᐊᑕᑯᓪᓗ ᐲᖅᑕᐅᓂᐊᖅᑐᑦ. ᐅᖅᓱᑦ ᐊᖏᓗᐊᖏᑐᑦ 4,000  L,  ᐃᑰᑕᕐᓄᑦ ᐊᒻᒪ ᐅᔭᕋᖕᓂᐊᕐᓂᕐᒧᑦ ᐊᑐᕐᓂᐊᖅᑐᑦ, 
ᒪᓕᒐᕐᓂᒃ ᐱᓕᕆᔨᑦ ᑐᓴᐅᒪᑎᑕᐅᓂᐊᖅᑐᑦ ᐅᑯᓂᖓ: ᓇᓂᓯᐅᕐᓂᖏᓐᓂᒃ, ᖃᓄᐃᑑᓂᖏᓐᓂᒃ ᐅᖅᓱᑦ, ᐅᖅᓲᓯᕖᑦ 
ᖃᓄᐃᑑᓂᖏᓐᓂᒃ, ᖃᓄᖅ ᑐᖁᖅᓯᒪᓂᐊᕐᓂᖏᓐᓂᒃ ᐊᒻᒪ ᐊᓯᕙᖅᑕᐅᓂᐊᕐᓂᖏᓐᓂᒃ ᐊᑐᐊᓂᒃᐸᑕ. ᑕᒪᕐᒥᒃ ᐅᖅᑐᑦ 
(ᐃᓚᐅᓗᑎᒃ ᐅᓗᕆᐊᓇᖅᑐᑦ ᐱᖁᑎᑦ) ᑐᖁᖅᑕᐅᓯᒪᓂᐊᖅᑐᑦ ᑐᒡᓕᐊᓂᒃ ᐃᓗᖃᕐᓗᓐᓂ ᑯᕕᑕᐃᓕᓂᕐᒧᑦ.    

